Nafarroako Parlamentuko Mahaiak, 2016ko apirilaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, INAIren, Nafarroako Udal eta Kontzejuen Federazioaren eta berdintasuneko teknikariak dituzten toki erakundeen artean lan-mahai bat sortze aldera eta Berdintasunaren Nafarroako Behatokia sortze aldera Osoko Bilkurak onetsitako erabakiak zertan diren jakitekoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko apirilaren 4an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari María Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak idatziz erantzun dezan. 

Zertan dira edo nolako betetze-maila izan dute Nafarroako Parlamentuak 2016ko otsailaren 25ean egindako Osoko Bilkuran onetsitako bi erabaki hauek? 

“7. Nafarroako Parlamentuak eskatzen du lan-mahaia osa dadin INAIren, Nafarroako Udal eta Kontzejuen Federazioaren eta berdintasuneko teknikariak dituzten toki erakundeen artean, Berdintasunaren aldeko eta Emakumeenganako Indarkeriaren aurkako Nafarroako Udalen Sarea garatzeko eta emakumeen aurkako indarkeriari buruzko tokiko protokolo-eredu bat toki entitateetarako garatzeko. Eredu hori koordinatu eginen da emakumeen kontrako indarkeria kasuen arreta eta prebentzioa eraginkortasunez koordinatzeko erakundearteko akordioarekin. 

8. Nafarroako Parlamentuak eskatzen du INAIren mende Berdintasunaren Nafarroako Behatokia sor dadin”. 

Iruñean, 2016ko martxoaren 13an 

Foru parlamentaria: María Teresa Sáez Barrao

